ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆիանանսների նախարարություն
	30.05.2024թ.

	
	Թիվ  02/16․5/20670-2024


	    Ձեր 15.05.2024թ. N ԳՍ/23.1/15373-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2024թ. պետական բյուջեով 1049 ծրագրի «11001. Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման գծով նախատեսված գումարից 211.5 մլն դրամը վերաբաշխել և ուղղել նույն ծրագրի «11002. Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառմանը (թվով 5 մարզերի գծով), հայտնում ենք հետևյալը.
1. Նախագծի հիմնավորման համաձայն ՀՀ կառավարության 30․11․2023 թ․ N 2074-Ն որոշմամբ ավտոմոբիլային ճանապարհների անվանացանկը շարադրվել է նոր խմբագրությամբ, ինչի արդյունքում փոփոխվել են ընդհանուր օգտագործման միջպետական, հանրապետական և մարզային նշանակության ավտոճանապարհների երկարությունները, իսկ մի շարք ավտոճանապարհներ դասակարգվել են որպես մարզային նշանակության ավտոճանապարհներ։ 
Նախագծով առաջարկվող գումարի շրջանակներում նախատեսվում է իրականացնել լրացուցիչ 160.0 կմ ավտոճանապարհների ամառային և 178.2 կմ ավտոճանապարհների ձմեռային պահպանում։ Սակայն Նախագծին կից ներկայացված չեն այդ հատկացումները (նաև նվազեցվող գումարի մասով) հիմնավորող համապատասխան փաստաթղթերը, մասնավորապես լրացուցիչ կապալի պայմանագրեր, պայմանագրերի մաս կազմող համաձայնագրեր և այլն։

Միաժամանակ, պարզաբանման անհրաժեշտություն ունի վերը նշված փոփոխություններով պայմանավորված 1049 ծրագրի 11001 միջոցառման գծով նախատեսված գումարի նվազեցման արդյունքում ոչ ֆինանսական ցուցանիշների մասով համապատասխան փոփոխություն չկատարելու հանգամանքը։

2. Նախագծում առկա խմբագրական բնույթի թերությունների կապակցությամբ հայտնում ենք, որ անհրաժեշտ է ճշտել Նախագծի N 5 հավելվածում ՀՀ Սյունիքի մարզի մասով ամառային պահպանման ենթակա ավտոճանապարհների երկարությունը՝ հիմք ընդունելով ՀՀ Սյունիքի մարզպետի աշխատակազմի կողմից ներկայացված տեղեկատվությունը։
	























 -1. Ընդունվել է.
    - ՀՀ կառավարության որոշումն ընդունվելու պարագայում համապատասխան գործընթացները կկազմակերպվեն։

-1049 ծրագրի 11001 միջոցառման գծով նախատեսված գումարի նվազեցման արդյունքում ոչ ֆինանսական ցուցանիշները ևս նվազեցվել են։



-2.Ընդունվել է.
Կատարվել է համապատասխան փոփոխությունը.

	2. 1  ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ   ՎԱՐՉՈՒԹՅՈՒՆ

	17․06․2024թ.

	
	Թիվ  02/16․5/20670-2024


	Ներկայացված նախագծի 2-րդ կետով նախատեսվում է թույլատրել ՀՀ Շիրակի մարզպետի աշխատակազմին (…) գնման պայմանագրով նախատեսված՝ ՀՀ Շիրակի մարզի մարզային նշանակության ավտոմոբիլային ճանապարհների երթևեկության սխեմաների նախագծանախահաշվային փաստաթղթերի մշակման ծառայությունների  կատարման համար կնքել համաձայնագիր: Նշված ձևակերպումը որոշակիացված չէ, այսինքն՝ ձևակերպված չէ բավարար աստիճանի հստակությամբ, որի պարագայում տվյալ կետի իրավաչափությունը հնարավոր չէ գնահատել՝ նախագծի  նախաբանում նշված լիազորող նորմի շրջանակներում:
	

-Ընդունվել է․.
Նախագծի 2-րդ կետը հանվել է  ՀՀ Շիրակի մարզպետի աշխատակազմը,  հնարավորինս սեղմ ժամկետներում, կհայտարարի նոր մրցույթ.





	      2․2. ՎԱՐՉԱՊԵՏԻ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ

	17.06.2024թ.

	
	Թիվ  02/16․5/20670-2024

	1. Նախագծի 2-րդ կետի 1-ին ենթակետով առաջարկվում է թույլատրել Շիրակի մարզպետի աշխատակազմին «ՀԱԼԴԻ Քոնսալթ» սահմանափակ պատասխանատվությամբ ընկերության հետ 2023 թվականի Նոյեմբերի 15-ին կնքված N ՀՀՇՄԱ ԳՀԾՁԲ-23/06 ծածկագրով գնման պայմանագրով նախատեսված՝ ՀՀ Շիրակի մարզի մարզային նշանակության ավտոմոբիլային ճանապարհների երթևեկության սխեմաների (կահավորանք, ճանապարհային նշաններ, նշագծում և այլն) նախագծանախահաշվային փաստաթղթերի մշակման ծառայությունների  կատարման համար կնքել համաձայնագիր, ինչը արտացոլված չէ Նախագծի վերնագրում,
2.  «Գնումների մասին» ՀՀ օրենքի 15-րդ հոդվածի 6-րդ մասի կարգավորումների համաձայն՝ մինչև ֆինանսական միջոցներ նախատեսվելը օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: Տվյալ պարագայում օրենքով նախատեսված վեցամսյա ժամկետը անցել է, հետևաբար ՀՀ Շիրակի մարզպետի աշխատակազմի կողմից «ՀԱԼԴԻ Քոնսալթ» ՍՊԸ-ի հետ 2023 թվականի նոյեմբերի 15-ին կնքված գնման պայմանագիրը օրենքի ուժով լուծված է:




Միաժամանակ առաջարկում ենք՝
· Նախագծի 8-րդ հավելվածում ՀՀ Լոռու, ՀՀ Կոտայքի, ՀՀ Սյունիքի, ՀՀ Վայոց Ձորի և ՀՀ Տավուշի մարզպետների աշխատակազմերի մասով թվային ցուցանիշները համապատասխանեցնել մյուս հավելվածներով սահմանվող թվային ցուցանիշներին,
· Նախագծի 6-րդ հավելվածում «9.1» թիվը փոխարինել «9» թվով,
· Նախագծի 7-րդ հավելվածում լրացնել 1049 ծրագրի անվանումը,
· Շտկել նախագծի հիմնավորման մեջ տեղ գտած վրիպակները և բացառել կրկնությունները:
	


-Ընդունվել է մասնակի 
[bookmark: _Hlk169793558]Հարկ է նշել, որ ՀՀ Շիրակի մարզպետի աշխատակազմի  և «ՀԱԼԴԻ Քոնսալթ» սահմանափակ պատասխանատվությամբ ընկերության Նոյեմբերի 15-ին կնքված N   ՀՀՇՄԱ ԳՀԾՁԲ-23/06 ծածկագրով գնման պայմանագրի ժամկետի երկարաձգման անհնարինությունը և ՀՀ Վարչապետի աշխատակազմի դիրքորոշումը հաշվի առնելով՝ նախագծի 2-րդ կետը հանվել է։ Հետևաբար ՀՀ կառավարության որոշման նախագծի վերնագրում փոփոխություն կատարելու անհրաժեշտություն չի առաջանա։
Միևնույն ժամանակ տեղեկացնում ենք, որ ՀՀ Շիրակի մարզպետի աշխատակազմը հնարավորինս սեղմ ժամկետներում, կհայտարարի նախագծերի պատրաստում, ծախսերի  գնահատման նոր մրցույթ։ 

-Ընդունվել է 
կատարվել են համապատասխան փոփոխությունները։

